
Yimre Dr. Nafisa (HAMMISAANDE) – B17 
 
 
1.​ Barka   e   kaɓɓol   defte   Hajja Nafiisa, 
​ Njawdiri mbaala sey mi ɗaɓɓa mi hirsa, 
​ Bawɗo kilanta mi ɗaɓɓa tamsoya maasa, 
​ Mi seyora e moodaaki maaɗa Dr. Nafiisa, 
​ Dr.    Nafiisa     a        honnoyii     jaahili. 
 
2.​ Dr.    Nafiisa    barka    mā   a    moodi, 
​ Woɓɓe e monni   fuufitō    ba   mboodi, 
​ Filtu ka maɓɓe ɓe tammiraa ka mboondi, 
​ Ɓerɗe ɗe maɓɓe e yelnorii mā mbonndi, 
​ Woɓɓe    bo   semti   wartirii    ka   jali. 
 
3.​ Addā       Seli    yerdanam   le   jahaangal, 
​ Mi taska mi nastō mōta tokka būwaangal, 
​ Mi jippa Kadūna berniwol ngol anndal, 
​ E ton bo mi wernee Dokta kewɗo anndal, 
​ Dr.     Nafiisa    wernatam    mi     weli. 
 
4.​ Shaayi e ɓaade maako ton ban ndiyam, 
​ Shaayi mboɗeejam o wartiroo ɗam laɓɗam, 
​ O ɓaɗna ca’aangel e ɗiggi maatoyi lamɗam, 
​ Gonngel ommbi anndu marngel nyeekam, 
​ Dr.         Nafisa      wurnatam       mi        weli. 
 
5.​ Naange   to  caknii  sey mi laaroya ɗuɗɗe, 
​ Wonngo   e   alkamaari   goɗɗe  bo kewɗe, 
​ Wonngo   e   heewii   woɗēho tep kirsaaɗe, 
​ Wonngo   bo   funkallo bee kosam geeraaɗe, 
​ Dr.     Nafiisa     a     wonnatam   ē      mbeli. 

